
Suppliment tal-Gazzetta tal-Gvern ta’ Malta Nru. 21,321, 1 ta’ Ottubru, 2024
Taqsima  B

____________________________________________________________________

A.L. 247 tal-2024

ATT DWAR L-EDUKAZZJONI
(KAP. 327)

Ir-Regolamenti tal-2024 biex jemendaw ir-Regolamenti 
tal-Eżami għaċ-Ċertifikat tal-Edukazzjoni Sekondarja

BIS-SAĦĦA tas-setgħat mogħtija lilu bl-artikoli 74(5) u 75(6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn
ir-regolamenti magħmula mis-Senat tal-Università ta’ Malta bis-saħħa tas-setgħat
mogħtija lilu bl-artikoli 75(3) u 79(b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2024 biex
jemendaw ir-Regolamenti tal-2023 tal-Eżami għaċ-Ċertifikat tal-Edukazzjoni 
Sekondarja u għandhom jinqraw u jinftiehmu bħala ħaġa waħda mar-Regolamenti tal-
2023 tal-Eżami għaċ-Ċertifikat tal-Edukazzjoni Sekondarja, ippubblikati bħala Avviż 
Legali 86 tal-2023, li minn hawn ’il quddiem jissejħu “ir-regolamenti prinċipali.”

L-Applikabilità

2. Dawn ir-regolamenti għandhom japplikaw għall-eżamijiet li jsiru minn
Jannar 2027 ’il  quddiem ħlief għar-regolament 3 ta’ dawn ir-regolamenti li għandu 
japplika għall-eżamijiet li jsiru minn Jannar 2025 ’il quddiem u minn Jannar 2027 
’il quddiem, kif applikabbli, u għar-regolament 26 ta’ dawn ir-regolamenti li għandu 
japplika għall-eżamijiet li jsiru minn Jannar 2025 ’il quddiem. 

L-Emenda għar-regolament 4 tar-regolamenti prinċipali

3. Minflok il-paragrafu (1) tar-regolament 4 tar-regolamenti prinċipali għandu
jidħol dan li ġej:

“4.  (1) Fis-Sessjoni Ewlenija s-suġġetti offruti jkunu dawn:

Minn Jannar 2025 ’il quddiem:
L-Accounting, l-Agribusiness*, l-Arti, il-Bijoloġija, il-Business Studies, iċ-Ċiniż,
il-Computing, il-Core Science, id-Disinjar u t-Teknoloġija, l-Edukazzjoni Fiżika,
l-Ekonomija, l-Etika, il-Fiżika, il-Franċiż, il-Ġeografija, il-Ġermaniż, il-Graphical
Communication, il-Grieg, l-Għarbi, il-Hairdressing and Beauty,* il-Home Economics,
l-Ilsien Ingliż, l-Information Technology*, l-Ispanjol, l-Istorja, l-Istudji Ambjentali,

l-Istudji Ewropej, l-Istudji Soċjali, il-Kimika, il-Latin, il-Letteratura Ingliża, il-Malti, 
il-Malti bħala Lingwa Barranija, il-Matematika, il-Media Literacy Education*, il-
Mużika, l-Ospitalità*, ir-Retail*, is-Saħħa u l-Ħarsien Soċjali*, it-Taljan, it-Tagħlim 
Reliġjuż, it-Teatru, it-Teknoloġija tal-Inġinerija*, it-Tessuti u d-Disinn*; iż-Żfin.

U minn Jannar 2027 ’il quddiem:
L-Accounting, l-Agribusiness*, l-Arti, il-Bijoloġija, il-Business Studies, iċ-Ċiniż, il-
Computing, id-Disinjar u t-Teknoloġija, l-Edukazzjoni Fiżika, l-Ekonomija, l-Etika, il-
Fiżika, il-Franċiż, il-Ġeografija, il-Ġermaniż, il-Graphical Communication, il-Grieg, 
l-Għarbi, il-Home Economics, l-Ilsien Ingliż, l-Information Technology*, l-Ispanjol, 
l-Istorja, l-Istudji Ambjentali, l-Istudji Ewropej, l-Istudji Soċjali, il-Kimika, il-Latin, 
il-Letteratura Ingliża, il-Malti, il-Malti bħala Lingwa Barranija, il-Matematika, il-
Media Literacy Education*, il-Mużika, l-Ospitalità*, is-Saħħa u l-Ħarsien Soċjali*, 
it-Taljan, it-Tagħlim Reliġjuż, it-Teatru, it-Teknoloġija tal-Inġinerija*, it-Tessuti u 
d-Disinn*; iż-Żfin.”

L-Emenda għar-regolament 5 tar-regolamenti prinċipali

4. Minflok il-paragrafi (1) u (2) tar-regolament 5 tar-regolamenti prinċipali 
għandu jidħol dan li ġej:

“5. (1) L-ebda suġġett ma jista’ jiġi meħud fl-istess ħin fl-Eżami taċ-Ċertifikat 
tal-Edukazzjoni Sekondarja u fl-Eżami taċ-Ċertifikat tal-Matrikola fil-Livell Avvanzat 
jew Intermedju. 

         (2) Il-kandidati jitħallew jirreġistraw għas-Sessjoni Supplimentari għal 
kwalunkwe mis-suġġetti mniżżla fil-paragrafu (2) tar-regolament 4 biss, jekk fis-
Sessjoni E wlenija ta’ dik l-istess sena, ikunu kisbu l-Livell 2 jew anqas, jew jekk 
kienu assenti f’Karta II, ħlief għall-Bijoloġija, il-Kimika u l-Fiżika li huma regolati 
mill-paragrafu (3) ta’ dan ir-regolament.”

L-Emenda għar-regolament 6 tar-regolamenti prinċipali

	 5.	 Minflok ir-regolament 6 tar-regolamenti prinċipali għandu jidħol dan 
li ġej:

“L-Istruttura tal-Eżami

6. (1) Bl-eċċezzjoni tal-Grieg u tal-Latin, il-kandidati jistgħu jirreġistraw 
għall-Eżami bħala  kandidati minn skola jew kandidati privati. Il-kandidati jistgħu 
jirreġistraw għall-Grieg u għal-Latin biss jekk ikunu kandidati privati.

(2) Bl-eċċezzjoni tas-suġġetti mmarkati b’asterisk fil-paragrafu (1) tar-
regolament 4:

     (a) l-Eżami fis-suġġetti l-oħra kollha għandu jikkonsisti minn żewġ karti:  

Karta I u Karta II kif speċifikat fis-sillabi rispettivi;

     (b) Karta I għal kandidati minn skola għandha tikkonsisti minn valutazzjoni 
bbażata fl-iskola li mhux moderata li għandha tkun ippreparata u evalwata mill-iskola;  

(ċ) Karta I għal kandidati minn skola tista’ tkun maqsuma jew f’livel li 
1-2-3 jew f’livelli 1-2 skont is-sillabi rispettiv i tal-MATSEC;

(d) Karta I għal kandidati privati hija valutazzjoni ikkontrollata u għandha 
tiffoka l-aktar fuq il-kisbiet tat-tagħlim immarkati fis-sillabi rispettivi kif issuġġerit 
għall-valutazzjoni bbażata fl-iskola;

(e) Karta I għal kandidati privati għandha tkun valutazzjoni ikkontrollata 
li tevalwa l-Livelli 1, 2 u 3 kif deskritti fis-sillabi rispettivi u ppreparata u ikkoreġuta 
mill-MATSEC;

(f) Karta II għandha tkun valutazzjoni ikkontrollata, ippreparata u 
kkoreġuta mill-MATSEC u tkun komuni għal kandidati minn skola u kandidati privati; 

 (g) Bl-eċċezzjoni tal-Matematika, il-valutazzjonijiet ikkontrollati kollha 
tat-II Karta għandhom ikunu maqsuma f’żewġ livelli: livelli 1-2 u livelli 2-3;   

(h) Karta II tal-Matematika għandha tiġi maqsuma fi tliet livelli: livelli 
1-2, livelli 2-3 u livelli 3-3*;

(i) Il-kandidati jkunu meħtieġa jindikaw fl-applikazzjoni tagħhom jekk 
jixtiequx joqogħdu għall-valutazzjoni tal-Karta II fil-livelli 1-2 jew livelli 2-3 jew 
livelli 3-3* (għall-Matematika biss); u

(j) Fis-Sessjoni Supplimentari, il-livelli 2-3 biss għandhom ikunu offruti 
għal Karta II u kif indikat fil-paragrafi (2) u (3) tar-regolament 5.

(3) Fis-suġġetti kollha mmarkati b’asterisk fil-paragrafu (1) tar-regolament 4:

     (a) il-valutazzjoni għal kandidati minn skola għandha tikkonsisti minn 
tliet komponenti.  Karta I għandha tikkonsisti minn valutazzjoni mhux moderata 
bbażata fl-iskola li għandha tkun ippreparata u kkoreġuta mill-iskola, komponent ta’ 
xogħol matul il-kors li għandu jkun ippreparat u kkoreġut mill-iskola u mmoderat 
mil-MATSEC u Karta II li għandha tikkonsisti minn valutazzjoni ikkontrollata, 
ippreparata u kkoreġuta mill-MATSEC u li tkun komuni għal kandidati minn skola u 
kandidati privati;  

(b) Karta I, Karta II u l-komponent ta’ xogħol matul il-kors għandhom 
ikunu stabbiliti f’livelli 1-2-3; u

    (ċ) Il-kandidati jistgħu jirreġistraw bħala kandidati privati jekk ikunu diġà 
rreġistraw għall-istess suġġett f’Sessjoni Ewlenija preċedenti.  F’dawn il-każijiet 
il-marka ta’ Karta I u tax-xogħol ta’ matul il-kors tal-kandidat jiġu ttrasferiti mis-
sessjoni preċedenti.”

L-Emenda għar-regolament 7 tar-regolamenti prinċipali

	 6.	 Minflok il-paragrafi (1), (2) u (3) tar-regolament 7 tar-regolamenti 
prinċipali għandu jidħol dan li ġej:

“7. (1) Il-kisbiet f’Karta I għall-kandidati minn skola, f’Karta II u fil-
livell globali għandhom ikunu irrappurtati.  Fis-suġġetti kollha mmarkati b’asterisk 
f’paragrafu (1) tar-regolament 4, ix-xogħol matul il-kors għandu jiġi rrappurtat ukoll.

      (2) Il-kandidati jistgħu jikkwalifikaw għal livell globali f’Livelli 1, 2 jew 
3, bil-Livell 3 ikun l-ogħla livell.  Il-livell ikun determinat mill-marka kumulattiva tal-
kandidati f’Karta I u f’Karta II u mill-komponent ta’ xogħol matul il-kors fis-suġġetti 
mmarkati b’asterisk f’paragrafu (1) tar-regolament 4.  Ir-riżultati tal-kandidati li ma 
jilħqux mill-anqas il-Livell 1 ma jingħatawx livell u għandhom jitniżżlu bħala ‘NA’ 
li tfisser ‘Not Attained’.

                   (3)  Karta  I  għandu  jkollha  piż  ta’  30%  tal-livell globali finali. Il-marka 
miksuba f’Karta I mill-kandidati minn skola għandha tiġi rrapurtata minn 30 marka, 
bl-ogħla marka tkun 30 u l-anqas marka tkun 0, li tindika li x-xogħol sottomess 
mill-kandidat ma ngħata l-ebda marka. L-ittri ‘np’ jingħataw meta l-kandidati ma 
jissottomettu l-ebda xogħol.  Bl-eċċezzjoni tas-suġġetti kollha mmarkati b’asterisk 
fil-paragrafu (1) tar-regolament 4, il-kandidati privati jkollhom l-ittri ‘PC’ li 
jirrappreżentaw ‘Private Candidate’ minflok il-marka ta’ Karta I. 

(4) Bl-eċċezzjoni tas-suġġetti kollha mmarkati b’asterisk fil-paragrafu 
(1) tar-regolament 4, il-kandidati minn skola li jkunu għamlu l-valutazzjoni tagħhom 
ibbażata fl-iskola, jew parti minnha, fil-livelli 1-2 u li jersqu għat-II Karta tagħhom 
fil-livelli 2-3 ikollhom il-marka tal-valutazzjoni bbażata fl-iskola mwieżna għal 60% 
tal-valur tagħha għall-komputazzjoni tal-livell globali.  F’dawn il-każijiet il-valur 
imwieżen għandu jiġi rrappurtat.”

7.  Il-paragrafi (4) u (5) tar-regolament 7 tar-regolamenti prinċipali għandhom 
ikunu nnumerati mill-ġdid bħala l-paragrafi (5) u (6).

8.  Il-paragrafu (6) tar-regolament 7 tar-regolamenti prinċipali għandu jiġi 
nnumerat mill-ġdid bħala l-paragrafu (7) u minfloku għandu jidħol dan li ġej:

“(7) Bl-eċċezzjoni tal-Matematika u għas-suġġetti kollha mmarkati b’asterisk 
fil-paragrafu (1) tar-regolament 4, il-kandidati li jersqu għall-Karta II fil-livelli 2-3 
jistgħu jingħataw il-Gradi 1, 2, 3, 4, 5, 6 jew 7.  Ir-riżultati ta’ dawk il-kandidati li ma 
jiksbux għall-anqas Grad 7 jibqgħu mhux ikklassifikati u jidhru bħala U.”

9. Il-paragrafu (8) li ġej għandu jidħol wara l-paragrafu (7) tar-regolament 7 
tar-regolamenti prinċipali:

“(8) Il-kandidati li jersqu għall-Karta II tal-Matematika fil-livelli 2-3 jistgħu 
jingħataw il-Gradi 4, 5, 6 jew 7, filwaqt li l-kandidati li jersqu għall-Karta II tal-
Matematika fil-livelli 3-3* jistgħu jingħataw il-Gradi 1, 2, 3, 4, jew 5.”

10. Il-paragrafi (7) u (8) tar-regolament 7 tar-regolamenti prinċipali 
għandhom jiġu nnumerati mill-ġdid bħala l-paragrafi (9) u (10) u minflokhom għandu 
jidħol dan li ġej:

“(9) Bl-eċċezzjoni tas-suġġetti kollha mmarkati b’asterisk fil-paragrafu (1) 
tar-regolament 4, il-kandidati li jersqu għall-Karta II fil-livelli 1-2 jistgħu jingħataw 
il-Gradi 6, 7 jew 8. Ir-riżultati tal-kandidati li ma jiksbux mill-anqas Grad 8 jibqgħu 
mhux ikklassifikati u jidhru bħala U.

(10)  Il-kandidati li jieħdu s-suġġetti mmarkati b’asterisk fil-paragrafu (1) 
tar-regolament 4 jistgħu jingħataw il-Gradi 1, 2, 3, 4, 5, 6, 7 jew 8 għall-livell milħuq 
minnhom f’Karta II. Ir-riżultati tal-kandidati li ma jiksbux mill-anqas Grad 8 jibqgħu 
mhux ikklassifikati u jidhru bħala U.”

11. Il-paragrafu (11) li ġej għandu jidħol wara l-paragrafu (10) tar-regolament 
7 tar-regolamenti prinċipali:

  “(11) Fis-suġġetti kollha mmarkati b’asterisk fil-paragrafu (1) tar-regolament 
4, il-komponent ta’ xogħol matul il-kors għandu  jkollu  piż  ta’  30%  tal-livell 
globali finali. Il-marka miksuba mill-kandidati minn skola għax-xogħol matul il-kors 
għandha tkun mogħtija minn 30 marka, bl-ogħla marka tkun 30 u l-anqas marka tkun 
0, li tindika li x-xogħol sottomess mill-kandidat ma ngħata l-ebda marka. L-ittri ‘np’ 
jindikaw li l-kandidati ma jissottomettew l-ebda xogħol.”  

12. Il-paragrafi (9) u (10) tar-regolament 7 tar-regolamenti prinċipali 
għandhom jiġu nnumerati mill-ġdid bħala l-paragrafi (12) u (13) u minflokhom 
għandhom jidħlu dawn li ġejjin:

“(12) Bl-eċċezzjoni tas-suġġetti mmarkati b’asterisk fil-paragrafu (1) tar-
regolament 4, il-kandidati għandhom jissodisfaw il-kriterji stabbiliti f’Karta I u 
f’Karta II biex jiksbu livell ogħla minn Livell 1.

(13)  Għas-suġġetti  mmarkati  b’asterisk  fil-paragrafu  (1)  tar-regolament 4, 
il-kandidati għandhom jippruvaw il-komponenti ta’ valutazzjoni kollha u jissodisfaw 
il-kriterji stabbiliti għal komponent tax-xogħol matul il-kors u għall-Karta II biex 
jiksbu livell ogħla minn Livell 1.”

L-Emenda għar-regolament 8 tar-regolamenti prinċipali

	 13. Minflok il-paragrafu (2) tar-regolament 8 tar-regolamenti prinċipali 
għandu jidħol dan li ġej:

“(2)  Ir-reġistrazzjoni għas-Sessjoni Ewlenija tal-Eżami għandha ssir fuq 
il-formola tal-applikazzjoni xierqa u flimkien mal-ħlas rilevanti (jekk applikabbli) 
sad-data tal-għeluq li tkun tħabbret fl-avviż għar-reġistrazzjoni. L-applikazzjonijiet 

li jidħlu wara d-data tal-għeluq imma sad-data mħabbra għall-applikazzjonijiet tard 
jintlaqgħu jekk isir ħlas għar-reġistrazzjonijiet tard addizzjonali.”

14. Il-paragrafi (5) u (6) tar-regolament 8 tar-regolamenti prinċipali 
għandhom jiġu mħassra.

15. Il-paragrafi (7) u (8) tar-regolament 8 tar-regolamenti prinċipali 
għandhom jiġu nnumerati mill-ġdid bħala l-paragrafi (5) u (6).

16. Minflok il-paragrafu (5) tar-regolament 8 tar-regolamenti prinċipali 
għandu jidħol dan li ġej:

“(5) Id-Direttur Eżekuttiv jista’, fid-diskrezzjoni tiegħu, jilqa’ 
applikazzjonijiet tard għas-Sessjoni Supplimentari wara d-data tal-għeluq jekk isir 
ħlas addizzjonali.”

L-Emenda għar-regolament 9 tar-regolamenti prinċipali

17. Minflok ir-regolament 9 tar-regolamenti prinċipali għandu jidħol dan li ġej:

“Il-Mistoqsijiet rigward ir-Riżultati

              9. L-immarkar tal-karti, l-assessjar ta’ valutazzjonijiet ibbażati fl-iskola u 
tax-xogħol matul il-kors, u r-riżultati jkunu fina li u jorbtu lill-kandidati kollha, u 
l-Bord tal-MATSEC m’għandux, ħlief fid-diskrezzjoni assoluta tiegħu, jidħol f’ebda 
korrispondenza dwar ir-riżultati ma’ kandidati jew ma’ xi ħadd f’isimhom jew ma’ xi 
persuna oħra.”

L-Emenda għar-regolament 10 tar-regolamenti prinċipali

18. Il-paragrafu (2) tar-regolament 10 tar-regolamenti prinċipali għandu jiġi 
mħassar.

19. Il-paragrafu (3) tar-regolament 10 tar-regolamenti prinċipali għandu jiġi 
nnumerat mill-ġdid bħala l-paragrafu (2) u minfloku għandu jidħol dan li ġej:

	 “(2) Wara r-reviżjoni tal-iskritti tal-eżami, ir-riżultat tal-kandidat jista’ jiġi 
kkonfermat jew jingħata marka ogħla.  Ir-riżultat rivedut ikun finali.”

L-Emenda għar-regolament 11 tar-regolamenti prinċipali

20. Minflok il-paragrafi (1) u (2) tar-regolament 11 tar-regolamenti prinċipali 
għandu jidħol dan li ġej:

“11. (1) Ċertifikat li juri l-livell miksub f’kull suġġett, flimkien mal-kriterji 
ta’ kif ingħataw il-livelli skont kif stipulat fil-paragrafu (2) tar-regolament 7, jinħareġ 
darba biss lill-kandidati li jiksbu l-Livelli 1, 2 u 3.  Iċ-ċertifikat juri wkoll il-marka 
li kisbu f’Karta I u l-grad miksub f’Karta II fis-suġġett/i rispettiv/i. Għas-suġġetti 

mmarkati b’asterisk fil-paragrafu (1) tar-regolament 4, iċ-ċertifikat għandu juri wkoll 
il-marka li kisbu fil-komponent ta’ xogħol matul il-kors.

(2)  Bl-eċċezzjoni tas-suġġetti mmarkati b’asterisk fil-paragrafu (1) tar-
regolament 4, għas-suġġetti li jittieħdu privatament, minflok il-marka għal Karta I, 
iċ-ċertifikat juri l-ittri ‘PC’.”

L-Emenda għar-regolament 13 tar-regolamenti prinċipali

21. Minflok il-paragrafu (5) tar-regolament 13 tar-regolamenti prinċipali 
għandu jidħol dan li ġej:

“(5)  Bl-eċċezzjoni tas-suġġetti mmarkati b’asterisk fil-paragrafu (1) tar-
regolament 4, il-valutazzjonijiet ibbażati  fl-iskola  għandhom  ikunu  stabbiliti jew fil-
livelli 1-2 biss jew fil-livelli 1-2-3. L-ogħla livell għandu jkollu l-akbar allokazzjoni 
ta’ marki.”

22. Il-paragrafu (6) li ġej għandu jidħol wara l-paragrafu (5) tar-regolament 
13 tar-regolamenti prinċipali:

“(6) Fis-suġġetti kollha mmarkati b’asterisk fil-paragrafu (1) tar-regolament 
4, il-valutazzjonijiet ibbażati fl-iskola għandhom ikunu stabbiliti fil-livelli 1-2-3 u 
għandhom jevalwaw il-kriterji stabbiliti.”

23. Il-paragrafi (6) sa (9) tar-regolament 13 tar-regolamenti prinċipali 
għandhom jiġu nnumerati mill-ġdid bħala l-paragrafi (7) sa (10).

Iż-Żieda tar-regolament 14 mar-regolamenti prinċipali

24. Ir-regolament 14 li ġej għandu jidħol wara r-regolament 13 tar-
regolamenti prinċipali:

“Ix-Xogħol matul il-Kors

14. (1) Ix-xogħol matul il-kors jiġi aċċettat biss minn skejjel approvati mill-
Bord tal-MATSEC.

(2) Ix-xogħol matul il-kors jiġi aċċettat biss jekk ix-xogħol matul il-kors 
ikun iddisinjat u mmarkat skont is-sillabi u r-regolamenti tal-MATSEC.  L-użu ta’ 
skemi għall-immarkar huwa meħtieġ biex l-immarkar ikun ġust.

(3) Ix-xogħol matul il-kors għandu jkun stabbilit fil-livelli 1-2-3.

(4) Ix-xogħol matul il-kors għandu jkun immarkat minn 60 marka 
kull sena (is-Snin 9, 10 u 11).  Il-valutazzjoni għal kull sena jikkontribwixxi 10% 
għall-marka globali u tiġi rrapportata lill-Bord tal-MATSEC mill-iskola fis-Sena 11. 

VERŻJONI ELETTRONIKA



B  1586

Għalhekk, kull sena tikkontribwixxi ugwalment għall-marka finali tal-komponent 
tax-xogħol matul il-kors.

(5) Ix-xogħol matul il-kors g ħandu jkun disponibbli għall-moderazzjoni 
skont l-istruzzjonijiet tal-MATSEC.

(6) Il-kandidati jistgħu jissejħu għal intervista relatata max-xogħol 
matul il-kors.

(7) Ir-riżultati tal-valutazzjoni tax-xogħol matul il-kors mogħtija mill-
iskejjel fejn jattendu l-kandidati iridu jaslu għand il-Bord tal-MATSEC sad-data 
speċifikata mill-Bord.

(8) Ir-riżultati tal-valutazzjoni tax-xogħol matul il-kors jistgħu jinżammu 
għal ħames sessjonijiet tal-Eżami sussegwenti diment li s-sillabu rispettiv ma jgħidx 
li x-xogħol matul il-kors stabbilit mhuwiex validu aktar.

(9) Il-kandidati privati ma jitħallewx jissottomettu xogħol matul il-
kors.”

In-Numerazzjoni mill-Ġdid tar-regolamenti 14 sa 19

25. Ir-regolamenti 14 sa 19 tar-regolamenti prinċipali għandhom jiġu 
nnumerati mill-ġdid bħala r-regolamenti 15 sa 20.

L-Emenda għar-regolament 15 tar-regolamenti prinċipali

26. Minflok il-paragrafu (3) tar-regolament 15 tar-regolamenti prinċipali 
għandu jidħol dan li ġej:

“(3)  Ikun  hemm  Sessjoni  Supplimentari  fil-komponenti  tal-orali u tas-smigħ 
għal dawk il-kandidati li jkunu mmarkati assenti fis-Sessjoni Ewlenija tal-eżami orali/
tas-smigħ għal raġuni ġustifikata, diment li jew ikunu koperti minn ċertifikat mediku 
li jindika li l-eżami mill-professjonist mediku ma sarx aktar tard mid-data tal-eżami 
u li ġie ppreżentat lill-Bord tal-MATSEC dakinhar tal-eżami mitluf jew ikunu fallew 
għal raġuni li l-Bord tal-MATSEC jidhirlu li tkun valida. Il-kandidati li jkunu fallew 
l-eżami orali/tas-smigħ fis-Sessjoni Ewlenija mingħajr raġuni valida ma jingħatawx 
marki u ma jkunux intitolati għall-eżami orali/tas-smigħ supplimentari.”

L-Emenda għar-regolament 16 tar-regolamenti prinċipali

27. Minflok il-paragrafu (2) tar-regolament 16 tar-regolamenti prinċipali 
għandu jidħol dan li ġej:

“(2)  L-użu  ta’  calculators  elettroniċi  mhux  programmabbli u mhux 
grafikali huwa permess diment li ma jkunx speċifikat mod ieħor fis-sillabi relatati.  
Calculators jew apparat li jistgħu jaqbdu mal-internet mhumiex permessi.”

